
Xulosa qilib aytganda, Alisher Navoiy xalqimizning insonparvarlik 

g’oyalarini, ma’naviyat va ma’rifatini yuksaltirishda, boshqa xalqlar tomonidan tan 

olinishida, xalqning ma’naviy olamini boyitish tarixida o’chmas iz qoldirganligi 

diqqatga sazovor. Alloma tomonidan bizgacha yetib kelgan boy ilmiy-ma’naviy 

merosdagi hayotbaxsh g’oyalar Yangi O’zbekiston-yangicha dunyoqarashni  

shakllantirishga xizmat qilishi shubhasiz. 

АЛИШЕР НАВОИЙ АСАРЛАРИДА ДЕҲҚОНЧИЛИККА 

МУНОСАБАТ ИФОДАСИ 

                                                    Тўраева Лайло, 

                                                      Ўзбек тили ва адабиёт кафедраси 

ўқитувчиси 

 

Деҳқончилик касби жуда қадимдан эзгу ниятли халқимиз томонидан 

ардоқлаб келинади. Негаки бу касб – ҳалоллик тимсоли бўлиш билан бирга 

оилаларнинг даромад манбаи бўлган. Шунингдек ижод аҳли ҳам ушбу касб 

ва унинг эгаларига чексиз ҳурмат ва эҳтиромда бўлганлар. Жумладан, 

халқимизнинг ардоқли шоири, буюк мутафаккир ва давлат арбоби бўлган 

ҳазрат Алишер Навоий ўзининг асарларида деҳқонлар ҳамда уларнинг 

касблари тўғрисида муносабат билдириб ўтган.  

Хусусан, Алишер Навоий ўзининг дидактик-тарбиявий асарларидан 

бири бўлган “Маҳбубул-қулуб”да инсоний фазилатлар хусусида мушоҳада 

юритар экан, барча касб ва унинг эгалари тўғрисида атрофлича тўхталади. 

Асарнинг 31-бобини деҳқонлар зикрига бағишлайди. Бу бежизга эмас. 

Навоийнинг ўзи ҳам боғлар барпо этгани, минглаб ўлчамдаги ерларда 

деҳқончиликни йўлга қўйгани ҳақида тарихий тарихий ҳужжатлар маълумот 

беради.  Навоий “Маҳбуб ул-қулуб” асарида деҳқончилик касбига алоҳида 

https://lex.uz/docs/-5054929

ҳурмат ва эҳтиром билдиради ва бу касбга бағишланган алоҳида саҳифа 

келтириб, унда деҳқонларга шундай таъриф беради: “Дон сочувчи деҳқон – 

ерни ҳайдаш билан ризқ йўлини очади. ...Оламнинг ободлиги деҳқонлардан; 

меҳнат аҳли шодонлиги улардан. Деҳқон ҳар қандай экин экишга қилса 

ҳаракат – элга ҳам озиқ-овқатетказур, ҳам баракат.Деҳқонкиҳалол меҳнат 

билан дон сочади, ҳақ бир донини етти юзга етказади. ...Деҳқоннинг бир дон 

сепганида шунча ҳикмат бор, ўзга ишларини таърифлаш маҳолдир. 

Бундай деҳқон Одам Ато фарзанди, балки ундан ризқ еганлар – шу 

деҳқоннинг фарзанди-ю унинг ўзи Одам Атодир”. 

Бу ўринда Алишер Навоий деҳқон номини бежизга Одам Ато номи 

билан боғламайди. Чунки халқимиз орасида ҳозиргача Хизр, Одам Ато, Бобо 

Деҳқон номига деҳқончилик пирлари сифатида сиғиниб келадилар. 

Қолаверса, деҳқончиликнинг келиб чиқиши ҳақида яратилган халқ 

афсоналарида бу касб вакиллари Одам Ато ва Момо Ҳавонинг Қаин исмли 

деҳқон ўғлининг авлоди эканлиги айтилади. Шулардан келиб чиқиб, шоир 

деҳқонлар ҳақидаги қитъасида шундай ёзади: 

     Кимки деҳқончиликни касб қилди, 

     Унинг иши нон улашмак бўлди, 

     Бундай кимса юксаклиги даражаси 

    Одам Аточа бўлмаса-да, одамгарчилиги бор. 

Наврўз байрами деҳқончилик фаолиятининг бошланишини ўзида рамзий 

қайд этади. Шунинг учун Навоий ҳам Наврўз ҳақидаги ғазалида “Анинг 

шайдоси бўлган деҳқонлар” ҳақида дейди: 

Мувофиқ кийдилар бўлмиш магар наврўз ила байрам, 

Чаман сарви ёшил хилъат, менинг сарви равоним ҳам. 

Чаман сарви қолиб ҳайрон, менинг сарвим қилиб жавлон, 

Анинг шайдоси бир деҳқон, мунга шайдо бари олам. 

Шоирнинг жуда кўп ғазаллари орасида деҳқонларни таърифловчи 

мисраларнинг сингдирилганлигига гувоҳ бўлиш мумкин: 

          Даҳр деҳқоники, юз минг сарв қилди жилвагар,-  деб ёзади шоир 

бир ғазалида. 

         Аждодларимизнинг деҳқончилик маданияти бой тарихга эга. 

Асрлар давомида бу касб билан шуғулланувчи аҳолининг ўз эътиқодий 

қарашлари, билим ва тажрибалари тўплана борган. Айниқса, улар экиладиган 

ҳосил вақтини, жойини суғоришга қай даражада ўнғайлигини, йил фасллари 

билан боғлиқ деҳқон тақвимини, ўз касбига алоқадор ирим-сиримларни жуда 

яхши билишлари талаб этилган. У билан боғлиқ анъаналар, ўгитлар, махсус 

“Деҳқончилик рисоласи”да баён этилган. Ушбу рисолада деҳқонларга қўш 

чиқариш, уруғ сочиш жараёни билан боғлиқ тажрибалар,  айтиладиган дуо-

олқишлар ҳақида маълумот берилган. Шуни билган Навоий деҳқонлар 

ҳақида ёзар экан: 

             Ғам мазраъидакўнглиму ул қош хаёли, 

             Деҳқонки мудом асрағай ўзи била дуосин, - дея бу ҳолатга ишора 

қилади. 

          Умуман айтганда, Алишер Навоий ижодида деҳқонларга ҳамда 

деҳқончилик касбиги алоҳида эътибор ва ҳурмат кўрсатганлиги кузатилади. 

Адабиётлар: 

1. Навоий А. Хазойинул-маоний. Фавойидул-кибар. Асарлар. Ўн беш 

томлик. Тўртинчи том. – Т. Бадиий адабиёт нашриёти.- 1985 -  Б. 233. 

2. . Навоий А. Хазойинул-маоний. Фавойидул-кибар. Асарлар. Ўн беш 

томлик. Тўртинчи том. – Т. Бадиий адабиёт нашриёти.- 1985 - Б. 295. 

3. . Навоий А. Хазойинул-маоний. Фавойидул-кибар. Асарлар. Ўн беш 

томлик. Тўртинчи том. – Т. Бадиий адабиёт нашриёти.- 1985 – Б. 267. 

 

ФОЛЬКЛОР АСАРЛАРИ СЮЖЕТИДАГИ МОТИВЛАРНИНГ 

“МАЖОЛИСУН-НАФОИС” ДА АКС ЭТИШИ 

Худайқулова Латифа,  

ЎзР ФА Ўзбек тили, дабиёти ва фольклори 

 институти катта илмий ходими, ф.ф.н. 

 

Сўз мулкининг султони, беназир ижодкор Алишер Навоийнинг шундай 

тарихий асарлари борки, улар яратилиши, услуби ва композицион қурилиши 

жиҳатидан халқ оғзаки ижодига бориб тақалади. У ўз ижодида миф, афсона, 

ривоят, достон, мақол ва масалларга мурожаат қилади ҳамда улар орқали 

халқчилликни юқори чўққига олиб чиққан. Навоий ижодида жуда кўплаб 

фольклоршуносликка оид мотив ва терминлар кузатилади. Навоий асарлари 

учун қисқача луғатда келтирилган афсонасарой, афсонагузар, афсонасанж-

афсона айтувчи, акд-никоҳлаш, дасотин-достон, дастур-расм-русум, йирав-

бахши, хофиз , ифрит-дев , латойиф-латифа , лўғз ва лўғаз-топишмоқ, 

жумбоқ, зарби-мақол, пайғомрасон-хабарчи, ровий-ривоят қилувчи, сале- 

жар солмоқ, овоза қилмоқ, самандар-афсонавий қуш, сур-тўй, базм, суннат-

одат, фасонапайванд, фасонасигал-достончи, қиссахон-бахши каби 

терминлар шулар жумласидандир58. 

 Атоқли навоийшунос Н.Маллаев Алишер Навоий ҳикояларини иккига – 

анъанавий ҳикоя ва янги ҳикоя, яъни нақл ва латифаларга ажратади. 

Анъанавий ҳикоялар азалдан мавжуд бўлиб, қайта ишланган ҳикоялардир. 

                                                           
58Ҳасанов Б. Луғат (Навоий асарлари учун қисқача луғат). – Тошкент: ЎзРФА “Фан” 

нашриёти,1993. – 18.54  б.т. 

